%, Alisher Navoiy nomidagi

II|

Toshkent davat o'zbek til TASHENEV
va adabiyoti universiteti UNIVERSITY

“Alisher Navoiy va XXI asr”

1 ()-ULUSLARARO KONFERANSI
Toshkent-Shimkent, 2025-yil 6-fevral

“Oaimep Hayau ;xoHe
XXI racmp”




Alisher Navoiy nomidagi
Toshkent davlat o‘zbek tili va adabiyoti universiteti

Qozog'iston Respublikasi Jumabek
Tashenev nomli universitet

«ALISHER NAVOIY VA
XXI ASR»

mavzusidagi 10-uluslararo konferansi
materiallari

2025-yil 6-fevral

Toshkent - Chimkent - 2025



UO'K: 821.161.1=512.133
KBK: 83.3 (50
A51

Mas’'ul muharrirlar:

Shuhrat SIROJIDDINOV,
filologiya fanlari doktori, akademik
Alisher Navoiy nomidagi Toshkent davlat o‘zbek tili
va adabiyoti universiteti rektori

Kanat BAYBOLOV,
Jumabek Axmetuli Tashenev nomli universitet rektori,
texnika fanlari doktori, professor

Tahrir hay’ati:

Bogijon To'xliyev (O‘zbekiston), Nurboy Jabborov (O‘zbekiston), Parida
Bayneeva (Qozog'iston), Kemal Yavuz Ataman (Turkiya), Yashar Qosim
(Ozarbayjon), Islam Jemeney (Qozog‘iston), Farhod Rahimiy (Eron), Sholpan
Arzimbetova (Qozog'iston), Karomat Mullaxo‘jayeva (O‘zbekiston), Janna
Botabaeva (Qozog'iston), Baxtiyor Fayzullayev (Tojikiston), Dilnavoz Yusupova
(Ozbekiston), Nozliya Normurodova (O‘zbekiston), Shahlo Naraliyeva
(Qozog'iston), Ilyos Ismoilov (O‘zbekiston), Azizullah Aral (Afg‘oniston), Orzigul
Hamroyeva (O‘zbekiston), Ozoda Tojiboyeva (O‘zbekiston)

Ushbu to‘plamda “Alisher Navoiy va XXI asr” mavzusidagi 10-uluslararo
konferansi materiallari jamlangan. To‘plamda Alisher Navoiy adabiy-ilmiy
merosining mumtoz adabiyotimizdagi o‘rni va bugungi kun uchun ahamiyati,
shuningdek, shoir ijodiga bog'liq holda matnshunoslik va tilshunoslik
muammolariga doir ilmiy maqolalar o‘rin olgan. Navoiyshunoslikning bugungi
holati va istigboli borasida muayyan tasavvur berishi uning ahamiyatini
belgilaydigan omillardan biridir. Kitob filolog mutaxassislar, ilmiy
tadqiqotchilar, magistrantlar va bakalavr talabalari hamda keng o‘quvchilar
ommasiga mo‘ljallangan.

Mualliflar qarashi va asarlar nomlaridagi imlo tahririyat nuqtayi nazaridan
farqlanishi mumbkin.



Jduimep Hayam aTeiHaarbl TalIkeHT
MeMJIEKeTTiK 030€eK TiJIi MeH 3/1e0MeTi yHUBepCUTeTi

KasakcraH Pecny6/inkacel ZKymaoek
TomeHeB aTbIHAAFbI YHUBEPCUTET

«9JIILHEP HAYAH AKIHE
XXI FACBIP»

TAaKbIPbIObIHAAFBI 10-Xa/IbIKapaJIbIK,
KOH@epeHII sl MaTepUua1aaphbl

2025 KblJ1 6 aKnmaH

TamkeHT - llIbIMKeHT - 2025
3



1. Anmumiep HaBoui. Mykamman acapjap TymiaaMmMd. 20 KUAOAUK. 6-KUAJ: Xa30WUH Y-
MaoHui: Papohuy ys-kubap. WAMHHA-TaHKWAMHA MaTH acocujila Hampra TauépJyoBYd: XaMu[
CynaiimoH. — TomkeHT: ®@aH, 1990.

2. Anuuiep HaBouii. ®aBoiing ya-kub6ap. Xa30iuH yja-MaoHUH. TYPTUHYH JeBOH. — TOIIKEHT:
Tamaddun, 2011. - 780 6Ger.

3. Anumep Hapowuit. ®aBoiiug yi-kubap. Xa30iuH ya-MaoHuil. TYpTHHYM AeBOH. - TOIIKEHT:
Fadyp Fysnom HoMmuaaru HampuéT-MaTbaa mwxoaun yity, 2021. - 840 GeT.

4. Alisher Navoiy. Kulliyot. Qo‘lyozma. Fransiya Milliy kutubxonasi. Suppl. Turc. 317-inv.
ragam.

5. Mapganuea, O. Aymmep HaBow# [JeBoHsapu Ky/A€3MaJJApUHHUHT TapKUOHH-KUECHI
TaaKuKU. - TomkeHT: Donishmand ziyosi, 2021. - 680 6.

6. XakuMoB MyxammakoH. Asumep HaBoudt “Kymnuér’uHu wuamMuil  TaBcudam
TaxpubacuzaaH. // Anabuit Mmepoc. — TomkenT, 1980. Ne 3 (15). - b.9 - 16.

7. XakuMoB MyxammamxkoH. lllapk kuTob6at mmuza “Kymnuér’HuHr ypHuM // Apnaduit
Mepoc. - TomkeHT, 1988. 3(45). -b.74-77.

8. CynaiimoH Xamuj. Anuniep HaBouiHuHr [lapmxk Kysvétn. // llapk oaay3u. — TOMIKEHT,
1981. Ne 2. -B. 191 - 194.

9. CynaniMoH Xamug. Anuiiep HaBouil Ky/aIUETU Kyné€3Masapu TaAKUKOTUIAH // Apabuii
Mepoc. - TomkeHnT, 1973. Ne3. - B. 83 - 93.

10. CynaiiMmoHoB X. “Xa30HWHY/J-MAaOHWHK®  TEKCTJIapUHM YpraHWII Ba Hampra
TaWépJIalIHUHT acoCUU Macananapu. // Anuimep HaBowuit. “Xazoiiunyn-maouui”. T. 1.:. “Fapoiu6yc-
curap”. - T.: Y3 CCP ®A nampuéty, 1959. 17-6.

HUSAYN BOYQARO - HUSAYNIY ADABIY MEROSINING O‘ZBEKISTONDA
O‘RGANILISHI

Jo‘rayeva Husnigul Bo‘riyevna
TDO‘TAU doktoranti, PhD
jorayevahusnigul@gmail.com
10.52773 /tsuull.conf.navoiy.2025/VLVD4247

Annotatsiya. Xuroson davlatining hukmdori Sulton Husayn Boyqaro sohibi devon shoir
sifatida o'z davrida mashhur bo‘lgan. Maqolada shoh va shoir Husayniy ijodining O‘zbekistonda
o‘rganilishi xronologik tartibda kuzatilgan. O‘zbek husayniyshunosligida amalga oshirilgan
tadqiqotlar ilmiy jihatdan tahlil etilgan.

Kalit so‘zlar: Hirot, shoh, shoir, qo‘lyozma, adabiy muhit, Xuroson, Bayqaro, an’ana.

HUSAYN BAYQARO - STUDY OF HUSAYNI'S LITERARY HERITAGE IN UZBEKISTAN

Abstract. This article examines the poetic and ruling legacy of Sultan Hussain Baykara,
who was renowned in his time as a poet under the pen name Husayni. The study traces the
development of Husayni’s literary and political contributions chronologically, focusing on their
historical and cultural significance. Additionally, the article provides a scientific analysis of the
research conducted in Uzbekistan on Husayni studies, evaluating the progress and key findings
in the field.

Keywords: Herat, king, poet, manuscript, devan, secretary, ghazal, art, tradition.

Turkiy xalqlar tarixida ilm-fan, san’at, adabiyotga homiylik qilgan
hukmdorlar ko‘p bo‘lgan. Ularning rahnamoligi ostida Turon zaminida ilm-u hunar,
madaniyat, ma’rifat taraqqiy etgan. Ana shunday siymolar qatorida Mirzo Ulug‘bek,

Boysungur Mirzo, Husayn Boyqaro, Zahiriddin Muhammad singari temuriylar
faoliyatini ibrat qilib ko‘rsatish mumkin. Bu hukmdorlar Amir Temurga munosib voris
o‘laroq, shohlikni xalqning ma’rifat olishi, el-u yurtning gullab yashnashi yo‘lida
safarbar etgan. Shijoatli sarkarda, temuriy hukmdor Husayn Boyqaro-Husayniy 1469-
yil Hirot taxtini qo‘lga kiritgach, umrining oxiriga qadar Xuroson davlatini boshqgardi.
Qirq yilga yaqin vaqt davomida iqtisodiy-ijtimoiy, ma’naviy-ma’rifiy sohalarda tubdan
o‘zgartirishlar kiritildiki, bu ezgu ishlarning boshida buyuk mutafakkir Alisher Navoiy
Husayn Boygaroning faoliyatini qo‘llab-quvvatladi, unga hamkorlik qildi. Navoiy va
Husayniy jonbozligi natijasida davrning buyuk musavvir, musiqashunos, xattot shoir
va olimlari yetishib chiqdi. Husayn Boyqaro “Husayniy” taxallusi bilan turkiy va forsiy
tilda ijod qilgan lirik shoirdir. Husayniyning she’rlar to‘plami “Devoni Sulton Husayn
Boyqaro” nomi bilan shuhrat qozongan. Shoir “Devon”iga g‘azal, ruboiy, fard,
muxammas janridagi she’rlar kiritilgan. Husayn Boyqaro 1485-yilda yoz-gan “Risolayi
Husayn Boyqaro” asarida podshohlik zamonida yurtni obod, elni farovon
yashayotganidan faxrlanadi. Qisqa lavhada saltanatdorligini ta’riflab, Abdurahmon
Jomiy va Alisher Navoiy singari buyuklar bilan zamondosh ekanlidan g‘ururlanadi.
Husayniy risolasi g‘oyaviy-badiiy jihatdan pishiq, til va uslubining ravonligi bilan
turkiy nasrning go‘zal namunasi hisoblanadi. O‘zbekistonda Husayn Boyqaro hayoti va
jjodiy merosining zamonaviy ilmiy mezonlar asosida o‘rganilishi Alisher Navoiy
tavalludining 500 yillik yubileyiga tayyorgarlikning boshlanishi bilan bog'liq.
Husayniyshunoslikda Abdurauf Fitrat, Olim Sharafiddinov, Hodi Zarifov, Vohid
Zohidov, Po‘lotjon Qayyumiy, Hamid Arasli, Sodirxon Erkinov, Alibek Rustamov,
Karimbek Rustam, Suyuma G‘aniyeva, Sharifa Abdullayeva, Abdurashid Abdug‘afurov,
Abduqodir Hayitmetov, Turg‘un Fayziyev, Bahrom Jalilov, Zulxumor Eshonova,
Aftondil Erkinovlar tomonidan olib borilgan izlanishlar muhim ilmiy-nazariy
ahamiyatga molik. Zamonaviy adabiyotshunoslikda Husayniy she’riyati va risolasiga
oid tadqgiqotlarni tahlil etish ehtiyoji mavjud. O‘zbek olimlarining tadqiqotlarini
kuzatish asnosida davr adabiy muhitida Husayniy siymosining tutgan o‘rnini aniqlash,
baholash imkoniyati yaratiladi.

Istiglol yillarida Husayn Boyqgaro-Husayniy ijodiy merosini o‘rganish, targ‘ib va
tashviq etish ishlari ancha jadallashdi. Akademik Botirxon Valixo‘jayev Husayniyning
shoh va shoirlik faoliyati hamda uning ma’rifatni rivojlantirishdagi xizmatlarini
yoritish borasida jiddiy izlanishlar olib borgan. Xususan, olimning “Mumtoz siymolar”
(I - II jild) kitobida Husayn Boyqgaro — Husayniy ijodiga alohida sahifalar ajratilgan.
Kitobning birinchi jildida “Husayniy — Husayn Boyqaro she’riyati” nomli fasl mavjud.
Ayni shu fasl maqola tarzida “XX asr ozbek mumtoz adabiyotshunosligi”
antologiyasiga ham Kkiritilgan. Olim Xuroson davlatida gurkiragan adabiy-madaniy
muhitning maydonga kelishi va qo‘llab-quvvatlanishida Husayn Boyqaroning o‘rni,
ayni paytda shoir Husayniy she’riyatining davr adabiy muhitidagi o‘ziga xos mavqeyi
xususida to‘xtalib, Husayniy devoni va unga Kiritilgan g‘azallar haqidagi ilmiy
qarashlarini bayon qilgan. “Devon”ning mashhur kotiblar Sulton Ali Mashhadiy, Sulton
Muhammad Xandon tomonidan ko‘chirilgan qo‘lyozmasi va bu manbaning hozirda
Parij, London, Turkiya fondlarida saqlanishi haqgida yozadi. B.Valixo‘jayev Husayniy
devonining tarkibi, g‘azallarining joylashtirilish tartibi, she'riyatining janr xususiyati,
mavzu mundarijasi haqida fikr bildirib Husayniyning shoirlik mahoratini muxtasar
tarzda o‘quvchi ko‘z o‘ngida gavdalantiradi.

B.Valixo‘jayevning “Mumtoz siymolar” kitobining II jildida Husayniy ijodiy
merosi tahliliga gamrovli sahifa qo‘shgan. Olim Husayniy faoliyatini quyidagicha
tasniflab o‘rganadi:

1. Sulton Husayn Boyqaro - Husayniy she’riyati (muqaddima o‘rnida).

2. Sulton Husayn Boyqaro faoliyatini o‘rganish tarixi.

3. Sulton Husayn Boyqaro shaxsiyati va faoliyatiga bir nazar.

4. Sulton Husayn Boyqaro she’riyati.

B.Valixo‘jayev mazkur tadqiqoti orqali XV yuz yillikdagi adabiy jarayonda
Sakkokiy, Atoyi, Gadoyi, Lutfiy, Abdurahmon Jomiy, Alisher Navoiylar gatorida Husayn
Boygaroning ham o‘z o‘rni borligini isbotlay olgan.

F.Karimovaning “Xazoyin ul-maoniy”da Husayn Boyqaro talgini” maqolasida
Navoiy va Husayniy munosabatlarining Navoiy lirikasida aks etishi masalasi yoritilgan.
Unda “Xazoyin ul-maoniy”dan o‘rin olgan Husayn Boyqgaro madhi va ta’rif-tavsifi bilan
bog‘liq g‘azal va baytlar tahlilga tortilgan. Navoiy she’riyatida Husayn Boyqaroning
adolatparvar va saxovatli, ma’rifatparvar hukmdor sifatidagi madhi kulliyot
debochasidagi ko‘tarinki ruh bilan uyg‘un ekanligi qayd etilgan. F.Karimova Husayn
Boyqaro haqidagi g‘azal va baytlarni quyidagi guruhlarga bo‘ladi:

1. Husayn Boyqgaroni adolatparvar shoh sifatida madh etuvchi g‘azal va baytlar;

2. Shoh va shoir o‘rtasidagi munosabatlar ifodasi bo‘lgan g‘azal va baytlar;

3. Husayn Boyqaroning zukko she’rshunos sifatidagi fazilatlari aks etgan g‘azal
va baytlar [Karimova, 2003: 83].

Mazkur maqolada Navoiy she’rlarida keltirilgan Husayn Boyqaro ta'rifi va
tavsifi, adolatli hukmdor, zukko adabiyotshunos sifatidagi giyofasi Husayn Boyqaro
tarjimayi holining muayyan qirralarini tiklashga xizmat qilishi misollar asosida
yoritilgan. F.Karimova Navoiy asarlarida Husayniy vasfi, ta’rif-tavsifi, ayni paytda shoir
debochalarida Husayniy siymosining gavdalantirilishi masalasiga e’tibor qaratib, bu
boradagi kuzatishlarini keyinchalik ham davom ettirgan. Olimaning “Debocha”larda
Alisher Navoiy va Husayn Boyqaro munosabatlari “in’ikosi” nomli maqolasi ana shu
izlanishlarining natijasidir.

Professor Hamidjon Homidiyning “Ko‘hna Sharq darg‘alari” kitobidan ham
Husayn Boyqaro hayoti va faoliyati, ijodiy merosiga aloqador “Hamisha bedor qalb”
magqolasi o‘rin olgan. Maqolaga o‘zbek tilini davlat tili, o‘qish-o‘qitish, badiiy ijod tili
darajasiga ko‘targan hukmdor Husayn Boyqaro siymosi gavdalantirilgan. Muallif
Husayniy shaxsiyati, ijodiy merosi, g‘azaliyotining mavzu ko‘lami xususidagi
mulohazalarini dalillashda Olim Sharafiddinov, Hodi Zarifov, Abduqodir Hayitmetov,
Suyma G‘aniyeva, Turgun Fayziyevlarning tadqiqotlariga suyanadi. Maqolada
Husayniy qalamiga mansub g‘azallar, ularning mavzu yo‘nalishi, obrazlar tizimi,
g‘oyaviy-badiiy xususiyatlari tahlilga tortilgan.

Sh.Sirojiddinovning  “Alisher = Navoiy: manbalarning qiyosiy-tipologik,
tekstologik tahlili”, “Amir Alisher” kitoblaridagi ma’lumotlar Navoiy va Husayn
Boygaro munosabatlari doirasida Husayn Boygaroning ota-bobosi, xonadoni,
farzandlari, hukmdorligi, shoh va shoirligi to‘g'risida to‘liq va ishonchli xabar berishi
bilan muhim ilmiy qimmatga ega. Olim uzoq yillik kuzatishlar asosida Navoiy dahosi
haqgida yozilgan ilk qo‘lyozmalarni tekshirib chiqqan. Bu jarayonda Navoiyning
bolaligidan umrining so‘nggi kunlarigacha hamrozlik gqilgan Husayn Boyqgaro
siymosiga daxldor toza dalillarni fanga ma’lum qilgan.

Sh.Sirojiddinov Navoiy dahosiga berilgan baho xususida so‘z yuritganda
“Navoiyning turkiy tildagi ijodiga vogean asosli va munosib baho bera olgan
zamondoshlaridan biri Husayn Boyqarodir”[Sirojiddinov, 2011: 244] deb yozadi. Olim
“Risolayi Husayn Boyqaro” asarini tekshirish asnosida Husayniy tomonidan Navoiyga
ko‘rsatilgan hurmat, e’tiroflarni alohida qayd etadi. “So‘z mulkining sohibqironi”
sifatida Alisher Navoiyning e’zozlanishi hukmdor Husayn Boyqaroning ijod ahliga
bolgan munosabatini oydinlashtirishga yordam berishi masalasi ham uning
e’tiboridan chetda qolmagan.

J.Jurayevning “Husayniyning ba’zi she’rlari to‘g'risida” nomli maqolasida esa
0‘zR FA Alisher Navoiy nomidagi Davlat Adabiyot muzeyida saqlanuvchi 15-, 38-, 151-
ragamli qo‘lyozmalar tarkibiga kiritilgan Husayniy she’rlari haqida ma’lumotlar
berilgan. Bayozlardan topilgan she’rlari matni Husayniy devonining 1968-, 1995-yilgi
Toshkent nusxalari bilan solishtirilgan.

Husayniy hayoti va ijodini tadqiq etish ishlari so‘nggi yillarda ham davom
etmoqda. Bu davrdagi tadqiqotlarda ham masalalar gqamrovi xilma-xilligi ko‘zga
tashlanadi. Jumladan, E.Ochilovning “Nafis majlislar” risolasida Husayn Boyqaroning
hayoti va faoliyati, hukmdorligi, shoirlik salohiyati, ijodiy merosining o‘rganilishi,
nashrlari xususida ilmiy-ommabop wusulda hikoya qilingan. “Husayn Boyqaro”
sarlavhasi bilan “Suronli yillar”, “Ma’rifat va madaniyat homiysi”, “Shohlar darveshi-yu
darveshlar shohi”, “Nozikta’b shoir va nuktadon adabiyotshunos”, “Betakror
tashbehlar” turkumida Husayn Boyqaroning serqirra faoliyati o‘rganilgan.

0.Hamroyeva “Husayn Boyqaro she’rlari Fitrat talginida” sarlavhali maqolasida
Husayniyning “O‘zbek adabiyoti namunalari” majmuasiga Kkiritilgan g‘azallarini
tekshiradi. Husayniy devonining nashriy nusxalari, OzR FA Shargshunoslik markazida
saglanayotgan 1942-, 7709-, 1117-, 7015-ragamli qo‘lyozmalari Fitrat majmuasiga
kiritilgan g‘azallarning matnini tekshirishga asos bo‘lib xizmat qilgan.

Ayrim tadqiqotlar Husayniyning muayyan g‘azallari tahliliga bag‘ishlangan.
Masalan, A.Tursunov va J.Bozorovlarning “Husayniyning “Aro” radifli g‘azali tahlili”
magqolasida Husayniy qalamiga mansub “Vahki, ko'nglum nolasi har dam buzulg‘on jon
aro” deb boshlanuvchi to‘qqiz baytli g‘azali tahlilga tortilgan. Ishqiy mavzuda yozilgan
ushbu g‘azalning vazni aniqlangan, taqte’si ishlab chiqilgan. Husayniy qo‘llagan badiiy
san’atlarning lirik qahramon ruhiy olamini yoritishdagi vazifasi ochib berilgan.

B.Rajabova “Risola”’ning qahramoni” maqolasida Alisher Navoiy dahosiga xos
chizgilarning maktabdosh do‘sti, zamona hukmdori Husayn Boyqaroni kuzatadi.
Husayniy “Risola”si Alisher Navoiyning komil shaxsiyati, ijodiy merosi xususida
ma’lumot beruvchi muhim tarixiy manba sifatida talgin etiladi.

Sh.Qorayevning “Temuriy shoirlar tazkirasi” risolasida Sohibgiron Amir Temur
avlodlaridan bo‘lgan 68 nafar shoh va shoirlarning ijodi yoritilgan. “Sulton Husayn
Boyqaro - Husayniy” sarlavhasi ostida Husayn Boygaro zamonasi, “Oliy Majlis”lari
Navoiy va Husayniy, Jomiy va Husayniy munosabatlari xususida so‘z yuritilgan. Qizig'i,
yetti sahifa berilgan ma’lumotlarning deyarli barchasi boshqa mualliflarga tegishli.
Iqtiboslarning hajmi nihoyatda katta. Sh.Qorayev Husayniyning shoirligi, ijjodiy merosi
xususida biroz yanglish ma’lumotlarni ham risolasiga kiritgan. Masalan, mazkur
ishdagi quyidagi uch bahsli holatga e’tibor qarataylik:

1. Asarlari jumlasidan - “Majolis ul-ushshoq” kitobidir (Bobur uning muallifi
Kamoliddin Husayn Guzargohiy degan).

2. Shoh - shoirning hozirgacha 202 g‘azali, shoirlar sultoni g‘azaliga bog‘langan
3 muxammasi, 6 ruboiysi, shuningdek, fors-tojikcha 2 g‘azali, 1 ruboiysi va bir necha
baytlari ma’lum.

3. G‘azallarning barchasi ramal bahrida[Qorayev, 2023: 36-37].

Ushbu ma’lumotlar asl haqigatga u qadar muvofig emas. Risolada Husayn
Boyqaro shaxsiyati, faoliyatini yoritishga xizmat qiladigan tarixiy manbalardagi dalillar
ham noto‘g'ri talgin etilgan o‘rinlar uchraydi. Bu holat Sh.Qorayevning Husayniy ijodiy
merosiga oid gilingan tadqiqotlar bilan to‘liq tanish emasligini ko‘rsatadi.

Husayniy ijodi bo‘yicha vaqtli matbuotda ham ayrim magqolalar e’lon qilib
turilibdi. “Jadid” gazetasining 2024-yil 5-aprel (Ne15) sonida A.Erkinov va
G.Yo‘ldashevaning “Husayn Boyqaro “Zafarnoma”si” sarlavhali maqolasi bosildi. Unda
Amerika Qo‘shma Shtatlarida saqlanayotgan, Sharafiddin Ali Yazdiy tomonidan
yozilgan “Zafarnoma” asarining qo‘lyozmasi haqida xabar berilgan. 1467-68-yili
ko‘chirilgan qo‘lyozmaning boshida Husayn Boyqaro madh etilgani uchun “Husayn
Boyqaro “Zafarnoma”si” nomi bilan mashhurligi ta’kidlangan.

Husayniy “Devon”i va “Risola”sini tekshirishga yo‘naltirilgan mazkur tadqiqotlar
O‘zbekistonda Husayn Boyqaro hayoti va ijodiy merosini o‘rganishga bag‘ishlangan
ilmiy izlanishlarning genezisini aniqlashga yordam beradi. Ayni paytda, Husayniy
she’riyatining davr adabiy muhitidagi mavqeyini belgilashga xizmat qiladi.

ALISHER NAVOIY TOSHBOSMA DEVONLARIDAGI AYRIM G‘AZALLAR
MATNINING QO‘LYOZMA NUSXALAR BILAN QIYOSI

Dilnoza Rustamova Ahmad qizi
O0zR FA Davlat adabiyot muzeyi lektori,
dilnozashahriyor@gmail.com
10.52773 /tsuull.conf.navoiy.2025/KUOH1365

Annotatsiya. Maqolada Navoiy toshbosma devonlaridagi ba’zi g‘azallar mo‘tabar
qo‘lyozma nusxalar matni bilan o‘zaro qiyosiy o‘rganilgan. Toshbosma devonlardagi matniy
farglanishlarning sabablari ochib berilgan.

Kalit so‘zlar: Alisher Navoiy, qo‘lyozma, toshbosma devon, kotib, bayt.

COMPARISON OF THE TEXTS OF SOME GAZELLES IN THE LITHOGRAPHY BOOKS
OF ALISHER NAVAIY WITH MANUSCRIPTS

Abstract. This article compares select ghazals from the lithographic divans of Alisher
Navoi with the text of authoritative manuscripts. It identifies and analyzes the textual
discrepancies between the two sources, providing an examination of the factors contributing to
these differences. The study aims to offer insights into the variations and their implications for
the accurate representation of Navoi’s works.

Keywords: Alisher Navoi, manuscript, lithographic divan, scribe, verse.

Navoiy lirik asarlarining sahih matnini yaratish qo‘lyozma, toshbosma manbalar
va joriy nashrlarni kompleks tarzda tekshirishni taqozo etadi. Bunda shoir yashagan
davr hamda o‘rtadagi besh yuz yillik masofa ijodkor adabiy merosining qay darajada
o‘zgarishlarga uchragani, asl matn ganchalik saqlanib qolgani yoxud uzoqlashilganiga
oid ma’lumotlar manbalarni qiyoslash orqali yuzaga chiqadi. Zotan, akademik
D.Lixachev “...har bir asar muallifning boshqa asarlari bilan bog‘liq holda, to‘plamlar,
davriy nashrlar, arxivlarning bir qismi, o‘z davri adabiyoti bilan o‘zaro aloqada
bo'lishini yozar ekan, izolyatsiya qanchalik kam bo‘lsa, asar matnining tarixini
tiklashga shunchalik imkoniyat bo‘ladi”, deb hisoblaydi [/Iuxauyes /I, 1964:61].

Toshbosma devonlardagi she’rlarning matnlarini noyob qo‘lyozma nusxalar
bilan solishtirish  natijasida she’rning ayrim qismlari - bayt yoki bandlarni
o‘zgartirgan farqlanishlarini ko‘rsatish mumkin:

Mumtoz matnlarda bir harf o‘zgarishi ham sozning o‘zgacha ma’no ifodasini
yoxud bayt, band ma’'nosini o‘zgartirib yuborishi mumkin. Navoiyning lirik asarlari
bayt yoki band tarzida mustaqil ma’'no ifodalasa-da, ularning bir-birini taqozo qilishi
yaxlit mantiqiy tizimni hosil qiladi. Shunday qilib, bir harf, bir sozning o‘zgarishi asar
g‘oyasiga ta’sir etishigacha olib boradi.

“Sanga” radifli g‘azalda bir soz o‘rnida boshqgasi qo‘llanilishi oqibatida bayt
ma’'nosi yo‘nalishi o‘zgargan holatlar mavjud. To‘rtinchi bayt Ne872, Ne306, Ne771,
Ne912, Ne944, Ne22, Ne19, Ne18, Ne219, Ne220-devonlarda bu tarzda ko‘chirilgan:

i 0 K50 LS s 0 & S o 8
B 53l 198 08 Sadd 5 Sy s n &
Ne6, Ne229-devonlarda esa:
im0 K50 LS s 0 & Sy o
B 51l g e i S 5 S 6

